
NAMMINERSORNERULLUTIK OQARTUSSAT  GRØNLANDS HJEMMESTYRE 

Aningaasanut Nunanullu allanut Naalakkersuisoq
Landsstyremedlemmet for Finanser og Udenrigsanliggender

Uunga:

Inatsisartunut ilaasortaq Kuupik Kleist, Inuit Ataqatigiit

Inatsisartunut ilaasortaq Kuupik Kleist-imit, Inuit Ataqatigiinnit § 36, imm. 1 
naapertorlugu apeqquteqaammut allakkatigut akissut.

Aallarniutigalugu malugeqqussavara inuiaqatigiit pisortanillu aqunneqartut ingerlat-
seqatigiiffiit taarsigassarsisariaqalernermikkut taarsigassarsiniartarnernut pisus-
saaffigititaasut annertussuserisartagaat aammalu taamatut iliornikkut piumasaas-
artut suusarnersut qanorlu qularnavequsiisarnernut piumasaqaatit isikkoqartarneri 
pillugu apeqquteqaatit akissuteqarfigineqarnissaat Ingerlatseqatigiiffinnut Allat-
toqarfimmit tiguneqarsimammat.

Inatsisartut suleriaasinanni § 36, imm. 1 naapertorlugu apeqqutinut allakkatigut 
akissutikka matumuunga nassiuppakka:

Apeqqut:
Aningaasasat tigoriaannaat uninngasuutaasut aningaaserivinni imaluunnit taarsi-
gassarsisitsisarfinni sorlerni aammalu suut inissiinermi tunngavigalugit inisseqqa-
vaat?

Akissut:
2007-ip naanerani namminersornerullutik oqartussat aningaaserivinni uninn-
gasuutaat 759 mio. kr.-iusimapput aamma obligationitigut uninngasuutaat 
1.503 mio. kr.-iusimallutik.

Aningaaserivinni uninngasuutit ullumikkut aningaasat taakku affaattut amer-
latigipput.

2008-mi upernaap tungaanut aningaaseriviit akunnattumik angissusillit si-
samat namminersornerullutik oqartussanit aperineqarput piffissami er-
seqqinnerusumik aalajangersimasumi aningaasat aalajangersimasumik an-
nertussusillit ernialersornissaannut neqerooruteqarsinnaanersut. Iluanaa-
rutaasinnaanerpaanik neqerooruteqartoq namminersornerullutik oqartussa-
nit toqqarneqarpoq.

April 2008-miit namminersornerullutik oqartussat akissaqarnermikkut sin-
neqartoorutaat Grønlandsbaneknimi taamaallaat inissittalerpai tamatumalu 

peqatigisaanik aningaasat aalajangersimasumik annertussuseqartut qaffa-
sinnerusumik ernialersornissaat pillugit isumaqatigiittoqarluni. Aningaasat 
pituttuinertaqanngitsumik inissinneqarput.

Apeqqut:
Aningaasaliisartut aammalu taarsigassarsisitsiisarfiit sorliit Namminersor-
nerullutik Oqartussat tamakkiisuumik ilaannakortumilluunniit isumaqatigiis-
suteqarfigalugit suleqatigivaat? 

Akissut:
Immikkoortumi tassani namminersornerullutik oqartussat isumaqatigiissu-
teqanngillat, niuerfimmili ingerlataqartut anginerusut arlallit ingerlaavartumik 
attavigineqartarlutik niuerfiusorlu malinnaaffigeqqissaarneqarluni.

Apeqqut:
Aningaasat qanoq amerlatigisut Namminersorullutik Oqartussat tigoriaan-
nartut pigisaat pappialanut aningaasatut nalilikkanut (pantebrevit assigisaal-
lu) ilimmaakkatut inissinneqarnikuuppat, kikkullu taakua ingerlaarnerat ni-
oqqutigineqartarneralluunniit aquppaat?

Akissut:
Ukiup naanerani namminersornerullutik oqartussat aktianik ingerlatseqatigi-
iffinni 17-ini piginneqataassuteqarput taakkulu 2.664 mio. kr.-it nalinginut pi-
siarineqarsimallutik. Aktiaatigisat 2007-mut naatsorsuutinut ilanngussami 
nalunaarsugaq 9-mi, ilanngunneqartumi erseqqissaaffigineqarput. Ingerlat-
seqatigiiffiit amerlanersaat Namminersornerullutik Oqartussanit 100 procen-
timik pigineqartuupput, taakkunanngalu taaneqarsinnaallutik ingerlatseqati-
giiffiit KNI, Tele Greenland aamma Royal Greenland. Aktiatigut pigisat Naa-
lakkersuisunit aqunneqarput.

Taakku saniatigut namminersornerullutik oqartussat obligationini aamma 
aningaaserivinni uninngasuuteqarput.

Obligationitigut pigisat inuussutissarsiutigalugu taamatut ingerlataqartumit 
Sparinvest A/S-imit aqunneqarput.

Taakku saniatigut aningaasanik tigoriaannarnik allani inissisimasoqanngilaq.

Apeqqut:
Naalakkersuisut nalunaarutigisinnaanerpaat, inuiaqatigiit pisortanillu aqun-
neqartut ingerlatseqatigiiffiit taarsigassarsisariaqalernermikkut taarsigassar-
siniartarnernut pisussaaffigititaasut annertussuserisartagaat aammalu taa-
matut iliornikkut piumasaasartut suusarnersut qanorlu qularnavequsiisarner-
nut piumasaqaatit isikkoqartarneri? (Namminersornerullutik Oqartussat in-
gerlatseqatigiiffiit pigisaat sukumiisumik erseqqarissumillu Inatsisartut anin-
gaasanut inatsisissaanni siunnersuummi nalunaarsarnikuupput)

Akissut:

Aktiatigut ingerlatseqatigiiffinni tamakkiisumik ilaannakuusumilluunniit namminer-
sornerullutik oqartussanit pigineqartut anginerit tallimat, ulloq 31.12.2007-mi inger-
latseqatigiiffiit kingullermik ukiumoortumik nalunaarusiani naatsorsuinerat tunngavi-
galugit Naalakkersuisut matumuuna piffissami sivikitsumi aamma piffissami si-
visuumi akiitsutigut pisussaaffiit pillugit takussutissat saqqummiutissavaat. Piffissa-
mi sivikitsumi akiitsutigut pisussaaffiit tassaapput pisussaaffiit ukiup ataatsip inger-
lanerani isumannaarneqartussat, akerlianillu piffissami sivisuumi akiitsutigut pisus-
saaffiit tassaallutik akiitsut ukioq ataaseq sinnerlugu inissinneqarsimasut.

Ukiumoortumik nalunaarusiat aamma ingerlatseqatigiiffiit nittartagaanni imaluunniit 
Erhvervs- og Selskabsstyrelsenimit pissarsiarineqarsinnaapput.

Tabel 1: Ingerlatseqatigiiffinnut namminersornerullutik oqartussanit tamakki-
isumik ilaannakuusumilluunniit pigineqartunut anginernut tallimanut kisitsi-
sitigut paasissutissat1.
Aqqa 
       1000 kr.

Pigisat an-
nertussus-
aat

Piffissami si-
vikitsumi akiitsu-
tigut pisussaaffiit

Piffissami si-
visuumik akiitsu-
tigut pisussaaffiit

Akiitsutigut 
pisussaaffiit ta-
marmiusut

Royal Gre-
enland 

100 % 1.237.716 1.689.526 2.927.242

KNI 100 % 886.015 175.365 1.061.380
Air Green-
land 

27,5 % 273.455 67.171 340.626

Royal Arc-
tic Line 

100 % 163.713 84.732 248.085

Tele 
Greenland 

100 % 106.964 35.226 142.191

Soorlu tabel 1-imit takuneqarsinnaasoq ingerlatseqatigiiffiit annertuunik annikin-
nerusunillu akiitsoqarput. Malugineqartariaqarpoq Tele Greenland aamma Royal 
Arctic Line marluullutik 2008-ip ingerlanerani sanaartornernut annertuunik aningaa-
saliinikuummata, tassunga ilanngullugu immap naqqatigut kabelimut aamma umi-
arsuarnut marlunnut nutaanut aningaasaliinerit. Taakku marluk aningaasaliineri 
600 – 700 mio. kr.-inik annertussuseqarput, soorunami ukiup tullianut ukiumoortu-
mik nalunaarusianit aatsaat takuneqarsinnaassallutik.

Tamanut ammasumik § 36, imm. 1 naapertorlugu apeqqummi taarsigassarsiat in-
gerlatseqatigiiffinnit qanoq atorneqarsimanersut ilisimatitsissutigisinnaanngillat. 
Uani pineqarpoq ingerlatseqatigiiffinnut ataasiakkaanut atatillugu paasissutissat mi-
anernartuuneri.

Apeqqut:
Namminersornerullutik Oqartussat maani Nunatsini aningaaseriveqarnikkut 

1 Najoqqutaq: ingerlatseqatigiiffiinnut pineqartunut 2007 pillugu ukiumoortumik na-
lunaarusiat

ingerlatsisut, assersuutigalugit GrønlandsBANKEN aamma Sparbank, anin-
gaasat kaaviigaartinneranni qanoq attaveqarfigitigaat?

Akissut:
Namminersornerullutik Oqartussat sulineranut atatillugu akiliisinnaassusiat 
380 mio. kr.-it missaaniittut GrønlandsBANKEN-imi inississimapput tassa-
nilu 13,7 pct.-imik piginnittuulluni.

Sparbankimi 10 mio. kr.-it missaaniittut inissisimapput.    

Apeqqut:
Naalakkersuisut nalunaarutigisinnaanerpaat Nunatta, Namminersornerulluni  
Oqartussaanerup iluani, taarsigassarsiat qanoq katillutit amerlassuseqarne-
ri, aammalu taarsigassarsiortortoqarsimassappat taakku akilersorsinnaane-
rinut tatiginassutsip upperineqarsinnaanera qulakkeerneqarsimanersoq, in-
gerlatsiviit susassaqarfigineqartut qularnaveequseeqqiffiginerisigut?

Akissut:
Nunatta Karsia taarsigassarsinikuunngilaq. Arlalinnik qularnaveeqqusisoqar-
simavoq. Taakka nunatta karsiata peratarsinnaasunut pisussaaffittut allassi-
mapput akissummullu ilanngunneqarlutik.

./. Nalunaarsuut nr. 9 2007-mut nunatta karsiata naatsorsuutaanit

./. Peratarsinnaasunut pisussaaffiit pillugit immikkoortoq, 2007-mut nunatta karsiata 
naatsorsuutaanit 

Taamaalillunga neriuppunga apeqqutitit naammattumik akissuteqarfigisimallugit.

Ikinngutinnersumik inuulluaqqusillunga

Per Berthelsen
Aningaasanut Nunanullu Allanut Naalakkersuisoq


	Inatsisartunut ilaasortaq Kuupik Kleist-imit, Inuit Ataqatigiinnit § 36, imm. 1 naapertorlugu apeqquteqaammut allakkatigut akissut.




Nalunaarsuutit


9   Aktiaatit il.il. (1.000 kr.)


KNI A/S 100,0 615.264 0 615.264 749.686
Royal Greenland A/S 1) 100,0 998.565 0 998.565 893.624
TELE Greenland A/S 100,0 310.490 0 310.490 724.589
Royal Arctic Line A/S 100,0 122.218 0 122.218 393.825
Umiarsiaatileqatigiiffinnik 
atorunnaarsitsinermut 
ingerlatseqatigiiffik 
1.4.2006-imeersoq 2) 100,0 79.002 0 79.002 29.394
NunaMinerals A/S 43,2 67.950 0 67.950 32.076
A/S Inissiaatileqatigiiffik INI 100,0 32.785 0 32.785 43.719
Kalaallit Nunaanni Takor-
nariaqarnermut Inuus-
sutissarsiornermullu Siun-
nersuisoqatigiit A/S    100,0 15.315 0 15.315 5.844
Great Greenland A/S 100,0 69.849 0 69.849 81.597
Inuit Service Company A/S 3) 100,0 100 0 100 65.808
Nunatta Naqiterivia A/S 4) 100,0 15.500 -15.500 0 -
Greenland Venture A/S 5) 100,0 135.632 15.000 150.632 125.169
NunaOil A/S 6) 50,0 63.550 5.000 68.550 19.036
Grønlandshavnens Ejen-
domme A/S 50,0 27.500 0 27.500 29.265
Air Greenland A/S 37,5 13.625 0 13.625 153.349
Grønlandsbanken A/S 13,7 89.045 0 89.045 88.873
Sermit A/S 7) 50.0 0 2.605 2.605 -
Greenland Development 
A/S 8) 100.0 0 511 511 -
Aktiaatit katillugit 2.656.390 7.616 2.664.006 3.435.354


1) Nammineq aningaasaatit 1/10-2007-imi naatsorsorneqarput
2) Arctic Umiaq Line A/S-ip taaguutini allanngortippaa Atorunnaarsitsinermut Ingerlatseqatigiiffik 1. 


april  2006-imeersunngortillugu.  Kingorna  Atorunnaarsitsinermut  Ingerlatseqatigiiffik  1.  april 
2006-imeersoq  akiliisinnaajunnaarnissi  pinngitsoortinniarlugu  ingerlatseqatigiiffimmi  1.  april 
2006-imi umiarsuarnik ilaasartaatinik pisiffigisamini aktiat tamakkiisut pigilerpai.


3) Greenland  Ressources  A/S-ip  2007-ip  aallartinneraniit  suliami  amerlanerpaartaat  tunivai. 
Kiserngorupput  Greenland  Contractorsimik  aammalu  sanaartortitsisunut  siunnersuisarnermik 
piginneqataassutit.  Peqatigitillugu ingerlatseqatigiiffiup taaguutini allanngortippaa “Inuit Service 
Company”-nngortillugu, naalisarlugu “ISCO.


4) Nunatta Naqiterivia  A/S 2007-ip  aasaanerani  10 mio.  kr.-isillugu tunineqarpoq.  Tunniussineq 
2008  inaarlugu  aatsaat  naammassineqassaaq.  2007-ip  aallartinnerani  5,5  mio.  kr.-it 
naatsorsuutinut allanneqarput.

5) Namminersornerullutik Oqartussat 15 mio. kr. Greenland Venture A/S-imut aningaasaliissutigai.
6) Namminersornerullutik Oqartussat aammalu qallunaat naalagaaffiata tamarmik immikkut 5 mio. 


kr. Nunaoil A/S-imut aningaasaliissutigaat.
7) Ulloq 15.3.2007-imi Naalakkersuisut  2,6 mio.  kr.  KIT A/S-imut aningaasaliissutigaat.  KIT A/S 


taamaalilluni  kommuninit  aammalu  Namminersornerullutik  Oqartussanit  ataatsimut 
pigineqalerpoq. Kingorna KIT A/S taaguutini allanngortippaa Sermit A/S-inngortillugu.


8) Greenland Development A/S 2007-imi saniatigut  ingerlatseqatigiiffiuneraniit  Grønlands Turist- 
og  Erhvervsråd  A/S-ip  ataaniit  Naalakkersuisut  ataani  ingerlatseqatigiiffiulerpoq. 
Naalakkersuisut  Greenland  Development  A/S-imi  aktiat  pigilernissaannut  511.000  kr.-inik 
aningaasartuuteqarpoq.


Ingerlatseqatigiiffiit naatsorsuutini pisiarineqarnerminni akiisut nalilerlugit ilanngunneqarput.


*) Piginneqataassutit nalissaviat ingerlatseqatigiiffiit 2006-mut ukiumoortumik naatsorsuutaat tunn-
gavigalugit  naatsorsorneqarpoq  ingerlatseqatigiiffiup  nammineq  aningaasaataasa  Namminer-
sornerullutik Oqartussat piginneqataassutaannik amerlisarnerisigut. 

		Aallaq-qaataani 

		Nagga-taani



		Aktiaatit katillugit






Pisussaaffiusinnaasut


31.12.2007-mi Nunatta karsiata makku qularnaveeqqusiissutigisimavai tammarnaveeqqusiissuti-
gisimallugillu:


Grønlandsbanken A/S-imut, Sparbank Vest Grønland A/S-imut kiisalu Vestnorden Fondenimut 
qularnaveeqqusiisoqarlunilu tammarnaveeqqusiisoqarsimavoq ilaatigut inuussutissarsiutinut ta-
persiinermut  taarsigassarsianut  katillugit  29  mio.  kr.-inik.  Qularnaveeqqusiissutigineqartunut 
taarsigassarsialinnit  qularnaveeqqusiissutinut  isumannaallisaatinik  assigiinngitsunik  tigusaqar-
toqarsimavoq.


”Kiffartuussinerit pillugit Tunngaviusumik Isumaqatigiissut” naapertorlugu Namminersornerul-
lutik Oqartussat pisussaapput 2005-2007-imi nioqqutissanik pilersuinermi kiffartuunneqarnissa-
mik isumaqatigiissut nutarternianngeriataassagaluarunikku ukiumi aningaasaliiffiusumi, taassu-
malu kingorna, suliat unitsinneqarneranni aningaasartuutinik matussusissiissallutik. Kiffartuun-
neqarnermut isumaqatigiissummi massakkut atuuttumi sulianik unitsitsinermut aningaasartuutit 
ilanngaaseriikkat illuatungeriinnit 0 kr.-iusutut massakkut naatsorneqarsimapput. Kingullermut 
taaneqartumut  ilaapputtaaq  sulisunut  pingasuunut  tjenestemanditut  pisussaaffiit,  imaluunniit 
aningaasanngorlugit 2,2 mio. kr.-iusut.


Kongeriget Danmarks Fiskeribankimut kilisaateqarfinnut katillugit 9,4 mio. kr.-inik taarsigassar-
sianut qularnaveeqqusiissuteqartoqarsimavoq. Danmarks Skibskreditfond katillugit 0,4 mio. kr.-
inik taarsigassarsianut qularnaveeqqusiissuteqartoqarsimavoq, kiisalu Grønlandsbankenimut 1,1 
mio.kr-inik.


Namminersornerullutik  Oqartussat  sinnerlugit  GTE  A/S katillugit  14,1  mio.  kr.-inik  nunami 
inuussutissarsiutinut taarsigassarsianut qularnaveeqqusiissuteqarsimavoq.


Aningaaseriviit  aqqutigalugit  ilinniagaqarnermi  taarsigassarsianut  katillugit  0,5  mio.  kr.-inik 
qularnaveeqqusiissuteqartoqarsimavoq.  Ilinniagaqarnermi  taarsigassarsianut  Grønlandsbanken 
A/S-imit allaffissornikkut aqunneqartunik isumannaallisaanermut 50,6 mio. kr.-it atugassanngor-
tinneqarsimapput.


Grønlandsbanken A/S-imi TELE Greenland A/S-imut aamma KNI Pilersuisoq A/S-imut 45 mio. 
kr.-it  tikillugit  aningaasanik  pilersuinermut  attartortitanut  qularnaveeqqusiissuteqartoqarsima-
voq. Aningaasat taakku taarsigassarsiarititani allani killiffimmi allanneqarput. Tamatuma sania-
tigut pisariaqartinneqassappat 7 mio. kr.-inik ilaneqaqqissinnaapput.


Namminersornerullutik Oqartussat Royal Arctic Line A/S-ip umiarsuarnut pigisaanut taarsigas-
sarsisitsisunut ingerlatseqatigiiffiup umiarsuarnik taarsigassarsinermini eqqortitsinngitsooriataar-
nissaanut pisisussaatitaanermik tigusisimapput. Pisisussaatitaanermut atavoq Namminersornerul-
lutik Oqartussat Royal Arctic Line A/S-imut isumaqatigiissutigineqartutut atugassaqartitaallutik 
taarsigassarsiaareersunut pisussaaffeqalernissaat. Taarsigassarsianut akiitsut sinneri 28 mio. kr.-
inik amerlassuseqarput.


Namminersornerullutik  Oqartussat  siusinnerusukkut  sivisuumik  Landsrådimut,  Inatsisartunut 
Naalakkersuisunullu ilaasortaasimasunut soraarnerussutisiaqartitsinissamik pisussaaffeqarput.


Namminersornerullutik  Oqartussat  suliffeqarfiit  100  %-imik  pigineqartut  ilaannut  nalunaaru-
teqarsimapput Nunatta Karsianit tigusisinnaatitaasut. Suliffeqarfinnut tamanut amerlanerpaaffis-
sat naatsorsuutinut ilanngussami  takuneqarsinnaapput.







Arctic Umiaq Line A/S-ip kiffartuussinissaanik isumaqatigiissummi isumaqatigiissutigineqarsi-
mavoq  tjenestemandit  umiartortuusut  tjenestemanditut  pisussaaffeqarfigineqarneri  isumagi-
neqassasut. Pisussaaffik taanna 47 mio. kr.-it missaanni naleqarpoq, taakkunanngalu 19,1 mio. 
kr.-it 2006-imut aningaasanut ilanngunneqarsimapput aamma 2007-imi taakku 10,3 mio. kronit.


Suliffeqarfiit  pisussaaffinnik  isumaqatigiissutigisimasinnaasaat  pillugit  immikkuutaarlugit 
naatsorsuutit saqqummiunneqartut innersuussutigineqarput.





		Pisussaaffiusinnaasut



